
Słowo tydźenja je z pjera Lubiny Hajdukoweje.

SKŁAD  

a)  městno, hdźež něšto chowamy a składujemy; zběrka něčeho
b)  cyle wosebiće wuhotowana kniha
c)  wóz za transportowanje drjewa

Prawa je wotmołwa a. 

Skład ma wjacore woznamy: Hłownje wužiwa so słowo za pomjenowanje městnosće, hdźež něšto (na 
dlěši abo krótši čas) wotpołožimy, składujemy. Tam mamy něšto na składźe. Dale wužiwa so „skład“ jako 
wopisanje zběrki něčeho, na přikład wobrazow, melodijow atd.

Takle móžeš to tež prajić:
 — składźišćo, składowarnja 
 — zběrka

Přikłady z rěčneho korpusa:  
M. Š. z Budyšina přednošuje wo serbskej ludowej architekturje a pokaza k tomu bohaty skład wobrazow. 
(Serbske Nowiny 2007, januar-měrc)
Róžk tuteje stwički słužeše jako skład papjery. (Pawoł Grojlich, Młode lěta wjesneho hólca. Budyšin 1986)
Wšako ma wobora něhdźe 1200 měchow na składźe, kotrež hodźa so w nuznym padźe z pěskom pjelnić. 
(Serbske Nowiny 2010, oktober-december)


